
   Николай Теветкел | Сăвă

   Сăмах тĕрĕслĕхне вăл ăшă туйăм панă, 

çĕкленнĕ ик тĕнче хăлăпĕнчен тытса. 

Шап-шурă юр çинче сар астра çăлтăрланнăн, 

вăл пăхнă урама асамçă пек хытса.



Çухалнă ерипен умри кив Петербургăн 

шăв-шавлă балĕсем çĕн «Марсельезăпа». — 

Кив ĕмĕр аркинчен йĕре-йĕре ан уртăн, — 

каланă пат татса çĕн çул хыван шăпа.



Каçхи сив пӳлĕмре сĕнксе ларман вăл шиклĕн! 

Пăлхатнă урăххи: çĕн ĕмĕр сăпкинче 

тапаланан тĕнчен епле-ши чăн ăшчикĕ?



Пас тытнă перипе сĕтелĕ хушшинче 

Вуниккĕ» çырнă май, хăй тивĕçне тупса, 

тумлам йывăрăшне те тăнă Блок туйса.

  